
Kinguaassiuutitigut atornerluinerup akiorniarneqarneranut tunngatillugu § 37 
naapertorlugu apeqqummut nr. 2018-078-imut akissut 

Asasara Mikissuk 

Kinguaassiuutitigut atornerluinerup akiorniarneqarneranut tunngatillugu apeqqutinnut 

qujanaq. 

1. Naalakkersuisut siuliisa kinguaassiutitigut atornerluinernik ataatsimut 
suliaqarluni akiuiniarnermut suliniutaat "Killiliisa"-mik taaguuserneqartoq 
Naalakkersuisut nutaat naammassillugu suliniarpaat? 

Kinguaassiuutitigut atornerluisarnerup akiorniarneqarnera Naalakkersuisunit 
annertuumik pingaartinneqarpoq, kiisalu soorlu 2018-imi 
Naalakkersuisooqatigiinnissamik isumaqatigiissummi atuarneqarsinnaasoq, 
meeqqanik sumiginnaasarnerup pitsaaliorneqarnissaa siunertaralugu suliniutit 

ingerlateqqinneqassapput, matumani meeqqat kinguaassiutitigut 
atornerlunneqartarnerinik pitsaaliuinermik suliat ilanngullugit. 

2018-imut aningaasanut inatsimmi ukiunilu tulliutluni aningaasat kinguaassiuutitigut 

atornerluinerit akiorniarlugit suliniutinut 4,1 mio. koruunit immikkoortinneqarput. 

2018-ip ingerlanerani Naalakkersuisut, kinguaassiuutitigut atornerlugaasimanerup 
kingunerisaanik ikiorneqarnissamik pisariaqartitsisunut siunnerfilimmik 

saqqummiussissapput. 

2. Kinguaassiutitigut atornerluisarnernik akiuiniarluni suliniut "Killiliisa" 
nanginneqarniarpat, suliniut qaqugu naammassillugulu saqqummiunnissaa 
naatsorsuutigineqarpa? 

Kinguaassiutitigut atornerluisarnerit akiorniarlugit suliniutissat suliarineri 
naammasseriarpata kiisalu Naalakkersuisunit akuerineqariarpata, suliniutissat 

tamanut saqqummiunneqassapput. 

